
Seduta tas-6 ta' Frar, 2013

Citazzjoni Numru. 731/2008

HIGHWAY AUTO COMPANY LIMITED (C- 3252)

VS

A.C.K. LIMITED (C - 5205) u Anthony u Simone konjugi
Sammut

[I-Qorti:

Rat ir-Rikors Manhluf imressaq fil-21 ta’ Lulju, 2008, li bih u
ghar-ragunijiet hemm imsemmija, |-kumpannija attrici
talbet Ii din il-Qorti (a) ssib li z-zewg atti ta’ konvenju tas-
17 ta’ Settembru, 1998, u tat-23 ta’ Gunju, 2005, li bihom
hija kienet intrabtet li tikseb u tixtri minghand I-intimati, u

bil-patti u I-kundizzjonijiet hemm miftehma, I-fond bl-isem
ta’ “Portside” gja’ maghruf bl-isem ta’ “Jokers”, fnumru 71,
The Strand, Sliema, jiswew skond il-ligi; (b) tikkundanna
lill-imharrkin biex jersqu ghall-pubblikazzjoni tal-att nutarili
pubbliku dwar il-bejgh tal-imsemmi post u skond il-patti u
I-kundizzjonijiet miftehmin fl-imsemmija atti ta’ konveniju;
(¢) tahtar lin-nutar Andre’ Farrugia biex jippubblika I-att
finali relattiv fil-jum, hin u post li joghgobha tordnalu; u (d)
tahtar kuraturi biex jidhru fisem min jonqos li jidher ghall-
istess kuntratt. Talbet ukoll I-ispejjez, u zammet shiha kull
pretensjoni ohra taghha kontra I-imharrkin;

LN 11

Rat id-degriet taghha tat-23 ta’ Lulju, 2008, li bih ordnat in-
notifika lill-imharrkin u tat direttivi lill-kumpannija attrici
dwar it-tressieq tal-provi min-naha taghha;

Rat it-Twegiba Mahlufa mressqa mill-imharrkin fit-12 ta’
Awissu, 2008, li biha lagghu ghall-azzjoni attric¢i billi,
b’mod preliminari, qalu li I-azzjoni attri¢i ma tiswiex ghaliex
in-natura vera tal-ftehim milhuq mill-partijiet fis-17 ta’
Settembru tal-1998 u t-23 ta’ Gunju tal-2005 kien wiehed
ta’ antikresi, li bih il-kumpannija attrici, bhala kreditric¢i tal-
imharrek, tibga’ tgawdi I-frottijiet tal-post sakemm taqgta’ I-
kreditu li hija kellha bla ma tikseb il-proprjeta’ tal-istess
fond. Fil-mertu, galu li fkull kaz, iz-zewg kitbiet huma
simulati minhabba li I-fehma tassew tal-partijiet ma kenitx
dik li I-gid jghaddi ghand il-kumpannija attri¢i. Qalu wkoll li
I-ftehim imsemmija huma milquta mill-ille¢itu marbuta ma’
gbir ta’ imghaxijiet b’rata oghla minn dik li tippermetti I-ligi.
Temmew jghidu li I-ftehim tat-23 ta’ Gunju, 2005, ma
jiswiex ghaliex ma kienx registrat kif imiss skond ma titlob
iI-ligi.  Ghalhekk, qgalu li t-talbiet attri¢ci ma jistghux
jintlaqghu;

Rat id-degriet taghha tat-13 ta’ Ottubru, 2009, li bih hatret
lill-Avukat Maria Dolores Gauc¢i bhala Assistent
Gudizzjarju biex tisma’ I-provi tal-partijiet waqt I-istadju ta’
procedura ta’ smigh qabel il-process (pre-trial);

Rat ix-xhieda mressga quddiem |-Assistent Gudizzjarju;

Rat id-degriet taghha tad-19 ta’ Mejju, 2011, Ii bih tat lill-
partijiet il-fakulta’ li jressqu s-sottomissjonijiet taghhom bil-
miktub, izda, minhabba n-natura tal-e¢cezzjonijiet fil-mertu
tal-imharkin, I-ewwel kellhom iressqu s-sottomissjonijiet |-
istess imharrkin;

Rat in-Nota ta’ Sottomissjonijiet imressqga mill-imharrkin fl-
10 ta’ Ottubru, 2011*;

Rat in-Nota ta’ Sottomissjonijiet imressqa mill-kumpannija
attrici fit-28 ta’ Ottubru, 2011% bi twegiba ghal dik tal-
imharrkin;

Rat |-atti kollha tal-kawza;

Rat id-degriet taghha tat-18 ta’ Jannar, 2012, li bih halliet
Il-kawza ghas-sentenza;

Ikkunsidrat:

llli din hija azzjoni ghal ezekuzzjoni ta’ weghda ta’ xiri u
bejgh maghmula fzewg kitbiet privati. Il-kumpannija attrici
kienet ftehmet mal-imharrkin biex tixtri u tikseb
minghandhom post kummercjali bil-patti u I-kundizzjonijiet
li tahthom kellu jsir il-bejgh. Billi I-ftehim baqga’ jiggedded
ghal grib ghaxar snin u I-kumpannija attrici ma riditx tibga’
ggeddu aktar, talbet lill-imharrkin b’ittra ufficjali biex jersqu
ghall-kuntratt ta’ xiri-u-bejgh. Billi I-imharrkin baqgghu ma
tawx widen ghat-talba, il-kumpannija atti¢i fethet din il-

! Pagg. 139 - 140 tal-process
2 Pagg. 143 — 4 tal-process

Pagna 3 minn 15
Qrati tal-Gustizzja



Kopja Informali ta' Sentenza

kawza biex titlob |-ezekuzzjoni tal-weghda maghmula
favuriha;

llli I-imharrkin lagghu ghal din l-azzjoni  billi, b’'mod
preliminari, qalu li I-azzjoni attri¢ci ma tiswiex ghaliex in-
natura vera tal-ftehim milhug mill-partijiet fis-17 ta’
Settembru tal-1998 u t-23 ta’ Gunju tal-2005 kien wiehed
ta’ antikresi, li bih il-kumpannija attrici, bhala kreditric¢i tal-
imharrek, tibqa’ tgawdi I-frottijiet tal-post sakemm taqgta’ I-
kreditu li hija kellha bla ma tikseb il-proprjeta’ tal-istess
fond. Fil-mertu, galu li fkull kaz, iz-zewg kitbiet huma
simulati minhabba li I-fehma tassew tal-partijiet ma kenitx
dik li I-gid jghaddi ghand il-kumpannija attri¢i. Qalu wkoll li
I-ftehim imsemmija huma milquta mill-ille¢itu marbuta ma’
gbir ta’ imghaxijiet b’rata oghla minn dik li tippermetti I-ligi.
Temmew jghidu li I-ftehim tat-23 ta’ Gunju, 2005, ma
jiswiex ghaliex ma kienx registrat kif imiss skond ma titlob
il-ligi.  Ghalhekk, qalu li t-talbiet attrici ma jistghux
jintlagghu;

[l mill-fatti li johorgu mill-atti tal-kawza jirrizulta li fis-17 ta’
Settembru, 1998°, saret kitba bejn il-kumpannija attrici
(minn issa | hemm imsejha “HACL”) u |-imharrkin |i bis-
sahha taghha u skond il-patti u I-kundizzjonijiet hemm
miftehma, HACL weghdet li tixtri u tikseb minghandhom il-
hanut bl-isem ta’ “Jokkers™ (li gabel kien jismu “Shoppers
Paradise”), fnumru wiehed u sebghin (71) ix-Xatt, Sliema,
kif suggett ghar-rata tieghu ta’ ¢ens ta’ disa’ ¢entezmi (Lm
0.09)° kull sena sal-2016. Dak inhar tal-ftehim, HACL
hallset lill-imharrkin is-somma ta’ tletin elf lira Maltin (Lm
30,000)° mill-prezz shih ta’ mitt elf lira Maltin (Lm
100,000)" miftiehem. Il-bilan¢ kellu jithallas sal-31 ta’
Marzu, 1999, filwaqt li I-konvenju kellu jibga’ fis-sehh sas-
17 ta’ Settembru tal-1999;

J

% Dok “A”, f'pag. 4 tal-process

* Fis-sewwa, matul is-smigh tal-kawza u mill-atti u provi dokumentali mressqa, jirrizultaw ismijiet
differenti ghall-post, imma I-Qorti tqis li I-partijiet jagblu dwar liema post hu u li dan jinsab fnumru 71,
Trig ix-Xatt, Sliema

® Li jgibu € 0.21 fi flus tal-lum

® Li jgibu € 69,881.20 fi flus tal-lum

" Li jgibu €232,937.34 fi flus tal-lum

llli fost il-kundizzjonijiet li saru fil-ftehim, hemm dak i
HACL kellha tibda tircievi I-kera li tidhol mill-hanut b’sehh
minn Ottubru tal-1998 (klawsola 7), u li kellha I-jedd i tifdi
¢-Cens li kien jithallas fuq I-istess hanut bi spejjez ghaliha
(klawsola 8). B’kitba li saret fit-18 ta’ Mejju, 1999
jissemma li |-bilan¢ tal-prezz kien thallas u li I-imharrek
kellu jikseb il-waiver minn bank kummercjali sa tmiem dik
is-sena biex il-kuntratt ikun jista’ jsir;

[lli jidher li matul I-2001 HACL ippruvat tasal fi ftehim mad-
direttarju biex tifdi ¢-cens fuq I-imsemmi hanut, izda
minhabba li ma setghetx sa dak iz-zmien turi li hija kellha
l-utli dominju (minhabba li |-kuntratt bejnha u |-imharrkin
kien ghadu ma sarx), in-negozjati ma mxewx il quddiem?®.
Ghalhekk, b’konvenju tat-12 ta’ Settembru, 2001'°, I-
imharrek intrabat mal-Amministratur tal-Beni Ekklezjastici
fMalta li jikseb id-dirett dominju temporanju dwar il-hanut
sal-2016 u tal-proprjeta’ shiha minn wara dik is-sena 'l
quddiem, u dan bil-prezz ta’ erbghin elf lira Maltin (Lm
40,000). Ill-kuntratt pubbliku relattiv sar fis-17 ta’ Awissu,
2004", izda I-prezz tal-fidi tela’ ghal Lm 50,000 ghaliex
dak kien l-angas prezz li s-Santa Sede approvat ghall-
imsemmi trasferiment*?;

Illi I-konvenju baqga’ jiggedded u fit-23 ta’ Gunju, 2005, I-
partijiet dahlu f'kitba li biha geddew il-konvenju sal-31 ta’
Dicembru tal-2006. F’kaz li |-bejjiegha jaghzlu i johorgu
mir-rabta sa qabel I-20 ta’ Dicembru tal-2006, kellhom
ihallsu lil HACL mitt elf lira Maltin (Lm 100,000) bhala
rifuzjoni tal-prezz imhallas u maghhom hamsin elf lira
Maltin (Lm 50,000) ohra bhala kumpens; filwaqt li fkaz li
HACL taghzel li tibga’ sejra bil-ftehim, il-korrispettiv li trid
thallas ghall-fidi ta¢-cens li kien jiggrava I-hanut ikun ta’
tlieta u hamsin elf lira Maltin (Lm 53,000). Dan il-ftehim
kellu jitgies bhala hagda wahda mal-ftehim tas-17 ta’

® Dok fpag. 40 tal-process

° Dok “RB5”, f'pag. 79 tal-process

% Dok “RB3”, fpagg. 76 — 7 tal-process

" Dok “RB4” u xhieda ta’ Raymond Bonniéi 12.5.2010, fpagg. 78 u 82 — 3 tal-process
12 Xhieda ta’ Raymond Bonnici fpagg. 85 — 7 tal-process

'3 Ara Dok “B” fpag. 5 tal-process

Settembru, 1998. Il-konvenju kien registrat ukoll mal-
Kummissarju tat-Taxxi Interni**;

llli l-imharrek jghid li I-kitba tas-17 ta’ Settembru, 1998,
kienet saret minhabba li HACL kienet sellfitu Lm 100,000
u ried li I-hanut iservi ta’ garanzija ghall-hlas lura tas-self
maghmul. Huwa jishaq li qatt ma kienet il-fehma tieghu li
l-hanut ibieghu lil HACL'®;

i fGunju tal-2008, HACL baghtet ittra uffigjali lill-
imharrkin biex tinterpellahom jersqu ghall-pubblikazzjoni
tal-kuntratt nutarili ta’ xiri u bejgh™®;

llli billi l-imharrkin nagsu li jersqu ghall-kuntratt, HACL
fethet din il-kawza f'Lulju tal-2008;

[lli I-konsiderazzjonijiet legali li jitnisslu f'dan il-kaz jintrabtu
mal-e¢cezzjonijiet li gajmu l-imharrkin li huma jsejhulhom
“‘il-bazi essenzjali u fondamentali tad-difiza” taghhom.
Dawn iridu li |-kitbiet li saru bejnhom u HACL m’humiex
tassew att ta’ konvenju — kif mad-dehra dik il-kitba turi li
hija — izda ftehim ta’ antikresi, li bis-sahha tieghu |-hanut
inghata ghat-tgawdija ta’ HACL biex jaghmel tajjeb ghall-
hlas ta’ krediti li I-istess kumpannija kellha kontrihom.
Minhabba fhekk, huma jishqu li t-talbiet ta” HACL ma
jmisshomx jintlagghu ghaliex il-fehma tal-kontraenti ma
kienet qatt li I-proprjeta’ tal-hanut tghaddi ghand HACL.
Din il-linja ta’ difiza, ghalhekk, tnissel zewg kwestjonijiet:
dik tas-simulazzjoni tal-ftehim u |-ohra tax-xhieda kontra
dak li hemm miktub. Minbarra dan, I-imharrkin iganglu
wkoll il-kwestjoni tal-legalita’ tal-ftehim fuq il-bazi li dan
janbi I-gbir ta’ mghax b’rata oghla minn dik imhollija mil-
ligi;

llli 1-Qorti jidhrilha li I-ewwel aspett li ghandha tistharreg
hija t-tieni ec¢ezzjoni tal-imharrkin li tqajjem il-kwestjoni i
|-ftehim |i saru huma simulati. Is-simulazzjoni hija
wahda mic¢-cirkostanzi mahsuba mil-ligi u d-duttrina bhala
wahda |i tolqot il-vizzju tal-kunsens tal-partijiet li jkunu

 Dokti “C” u “IP” sa “IP3”, fpagg. 6 u 35 sa 51 tal-process
15 Affidavit tieghu Dok “AS”, fpagg. 62 — 3 tal-process
18 Dok “HA1", fpagg. 14 — 6 tal-process

resqu fuq ftehim. Is-simulazzjoni ggib bejn il-partijiet, fi¢-
cirkostanzi xierqa, n-nullita’ tal-ftenim |i jkun sar. F’kaz
bhal dan, il-kwestjoni tan-nuqgas ta’ siwi ta’ ftehim
maghmul b’dak il-mod tista’ titgajjem mhux biss per via di
azione izda wkoll ope exceptionem'’ u dan b’harsien tar-
regola li I-ec¢¢ezzjoni tan-nullita’ tista’ tinghata f’kull zmien
minn min ikun imharrek ghall-ezekuzzjoni ta’ kuntratt, fil-
kazijiet kollha li fihom hu nnifsu sata’ jmexxi ghat-thassir
tal-kuntratt'®. Dan ukoll ghaliex huwa suggett ghat-thassir
kull ftehim li fih tkun niegsa xi wahda mill-elementi
essenzjali sabiex kuntratt ikun jiswa jew li I-ligi tghid
espressament li ma jiswiex’®. Ghalhekk, ladarba s-
simulazzjoni hija ¢irkostanza li tolgot is-siwi tal-kunsens
tal-partijiet fkuntratt, hija haga naturali li |-istess nuqgas
jista’ jitgajjem bil-mezz ta’ ec¢cezzjoni, bhalma qgeghdin
jaghmlu l-imharrkin f'din il-kawza;

llli jinghad li jkun hemm simulazzjoni “quando vi e
divergenza voluta tra la volonta™ e la dichiarazione. Tale
divergenza si ha anche nella riserva mentale: ma la
riserva, rimanendo interna, non essendo esplicita, ne
manifestandosi in altro modo, non ha alcuna rilevanza.
Nella simulazione, invece, la divergenza si manifesta
perche” si tratta di un vero e proprio accordo tra le parti, o
tra le parti e un terzo, inteso a far apparire cio' che non e’.
Il contratto con il quale le parti creano la finzione si dice
accordo o contratto simulato”. Is-simulazzjoni tista’ tkun
assoluta (meta I|-partijiet, taht id-dehra li geghdin joholqu
rabta kuntrattwali, jkunu tal-fehma li ma jridu jnisslu |-ebda
rabta) jew relativa (meta I-partijiet jidhlu frabta ta’ kuntratt
partikolari, izda jkollhom fmohhhom rabta ohra). Fil-kaz
tal-e¢cezzjoni taht ezami, jidher li I-imharrkin geghdin
jallegaw is-simulazzjoni relativa, billi ma jichdux li tassew
intrabtu ma’ HACL, izda mhux frabta ta’ konvenju kif
tippretendi hi;

llli fis-simulazzjoni r-regola hi li bejn il-partijiet il-ftehim
simulat ma jnissel I-ebda effetti bejniethom ghaliex dak li

7 Ara, b'ezempju, P.A. JA 30.1.2004 fil-kawza fl-ismijiet Avukat Hugh Peralta noe vs Credinvest
International Corporate Finanace Ltd (sentenza in parte mhix appellata)

'8 Art. 1226(1) tal-Kap 16

9 Art. 1212 tal-Kap 16

% G Alpa Corso di Diritto Contrattuale (2006) § 3.5 fpag. 51

tassew huma jkunu riedu jirbah fuq dak li tabirruhhom
urew li geghdin jaghmlu (“plus valet quod agitur quam
quod simulate concepitur”). Ghalhekk, fejn hemm
simulazzjoni relativa, jitgies i r-rabta tassew hija dik li I-
partijiet gablu li kellha tigi fis-senh u mhux dik li fid-dieher
juru li dahlu ghaliha®*;

i minn dak li jissemma hawn fuqg, wiehed mill-elementi
mehtiega fis-simulazzjoni (kemm dik assoluta u kif ukoll
relativa) hu i |-partijiet kollha fil-ftehim ikunu tal-istess
fehma li dak in-negozju Ii juru li sar, fil-fatt ma riduhx.
Minbarra dan, min jallega s-simulazzjoni jrid jippruvaha
bla ebda dubju, u dan l-aktar fejn ir-rabta li tidher tkun
saret fis-sura ta’ ftehim miktub®. F’dan l-ahhar kaz, jidhlu
fis-senh ir-regoli stabiliti dwar fejn, meta u kif tithalla
titressaq xhieda kontra I-miktub;

lIli fkaz bhal dan, il-punt tat-tluq hu li kitba ta’ ftehim bejn
partijiet hija meqgjusa bhala r-rifless ta’ dak li I-istess
partijiet riedu jagblu dwaru. Ghalhekk, ir-regola li contra
scriptum testimonium non scriptum non fertur tfisser i
prova b’dokument ma tistax titwaqqga’ bi prova kontra dak
li tghid il-kitba, jekk mhux ghal ragunijiet serji*>. Kemm hu
hekk, dwar tali regola huwa stabilit li (a) meta ftehim ikun
inkorporat fkitba, ghandu jitgies li dak li I-partijiet riedu
jiftehmu dwaru kien fil-fatt imnizzel fdik il-kitba; (b) Ii I-
provi orali huma ammissibbli biss biex jiccaraw xi punti
dubjuzi tal-kitba; (¢) li I-provi orali jistghu jitressqu biex tigi
mfissra ahjar ir-rieda tal-kontraenti fuq il-kitba, l-izjed jekk
dak li nkiteb ikun tnizzel b’'mod ambigwu jew biex jigi
pruvat xi fatt in¢identali jew accessorju kompatibbli mal-
istess kitba®; u (d) li r-regola tibga’ fis-sehh sakemm il-
Qorti ma tkunx konvinta li fil-kitba jew kuntratt hemm Zball
jew thalla barra xi patt ghal raguni spedjali®®;

2 prof. V. Caruana Galizia Notes on Civil Law: Obligations (Ediz. Riveduta) pag. 274

2 Ara App. Civ. 13.7.2001 fil-kawza fl-ismijiet Joseph Vassallo et vs Carmelo Vassallo et (mhix
pubblikata) u P.A. PS 28.1.2004 fil-kawza fl-ismijiet Lawrence Farrugia vs Fedela Carabott (mhix
appellata)

% Ara, per ezempju, App. Civ. 28.2.1997 fil-kawza fl-ismijiet Grech Sant noe vs Farrugia noe et
(Kollez. Vol: LXXXL.ii.394); P.A. 11.5.1988 fil-kawza fl-ismijiet Privitera noe vs Galea noe (Kollez.
Vol: LXXILiv.775); App. Civ. 30.1.1967 fil-kawza fl-ismijiet Zammit et vs Zammit et (Kollez. Vol:
L1i.61) u App. Kumm. 28.10.1960 fil-kawza fl-ismijiet Lungaro Mifsud noe vs Polidano (Kollez. Vol:
XLIV.i.267)

2 p A. RCP 29.11.2001 fil-kawza fl-ismijiet General Cleaners Co Ltd vs L-Avukat Generali et
App. Civ. 6.6.1955 fil-kawza fl-ismijiet Gatt vs Cuschieri noe (Kollez. Vol: XXXIX.i.221) u I-ghadd
ta’ riferenzi hemm imsemmija

[lli r-ragunijiet serji mahsuba bhala ecc¢ezzjonijiet ghar-
regola huma meta (i) il-ftehim ikun vizzjat minn gerq jew xi
raguni ohra li tolgot is-siwi formali jew essenzjali tal-
ftehim, (ii) il-ftehim ikun simulat, (iii) I-kitba ma turix
fehmiet ¢ari ta’ dak li suppost hemm qgbil dwaru bejn il-
partijiet, (iv) meta jqum punt in¢identali jew a¢c¢essorju tal-
ftehim li jkun mehtieg li jigi ippruvat u sakemm tali punt ma
jkunx irrikon¢iljabbli mal-ftehim ewlieni; u (v) meta mal-
ftehim miktub ikun sar ftehim iehor bil-fomm li b’xi mod
jammonta ghal kundizzjoni li tolqot fil-qalba I-ezekuzzjoni
tal-ftehim innifsu?®;

llli fil-kaz li 1-Qorti ghandha quddiemha llum, I-imharrek
jishaq li huwa gatt ma ried ibigh lil HACL il-hanut u din il-
fehma tieghu Zzammha, minkejja I-kitbiet i saru
f'Settembru tal-1998 u fGunju tal-2005. Jishaq ukoll li
dak li |-partijiet tassew gablu dwaru kien li HACL tinghata
t-tgawdija tal-hanut (fdan il-kaz, billi tiehu I-frottijiet fis-
sura tal-kirjiet li kienet tigbor) biex jinqata’ I-kreditu li hija
kellha kontra tieghu. HACL tichad bil-gawwa kollha li gatt
kien hemm bejnha u I-imharrek xi ftehim bhal dan;

[lli 1-Qorti tgis i minn qari b’reqga tax-xhieda moghtija mill-
partijiet infushom, johrog c¢ar hafna n-nuqgas ta’ qbil
bejniethom dwar x'sata’ kien hemm wara I-kitbiet mertu
tal-kaz. Dan in-nuqqas ta’ qgbil iwaqga’ wiehed mill-
elementi essenzjali tas-simulazzjoni, kif muri aktar gabel.
In-nuqgas ta’ dan il-kunsens jxejjen fil-qofol tieghu [-att
tas-simulazzjoni.””  Minbarra dan, éirkostanzi ohrajn i
johorgu mill-atti, juru li langas il-fehma tal-imharrek ma
tidher dagshekk konsistenti u ¢ara. Ma fissirx b’'mod i
jitwemmen ghaliex, ladarba jghid li I-ftehim kien simulat,
halla din il-kawza titressaq biex qanqal il-kwestjoni |-
ewwel darba. Langas ma fisser kif u ghaliex accetta li
jersaq fuq it-tieni kitba ta’ Gunju tal-2005. Nagas li
jispjega ghaliex baga’ jaccetta u jiehu sehem fkull fazi tat-
tigdid tal-konvenji u r-registrazzjoni taghhom mad-
Dipartiment. Jghid ukoll li lil HACL kien offrielha hlas ta’

% Ara P.A. PS 31.1.2003 fil-kawza fl-ismijiet Amante Caruana vs Saveria Bonnici
# Ara P.A. JZM 17.1.2013 fil-kawza fl-ismijiet Gorg Borg vs Mary Calleja et u |-ghadd ta’ sentenzi
hemm imsemmija

sebghin elf lira Maltin fdaqqga u talab ftit zmien ghat-tletin
elf lira l|-ohra, izda mbaghad ma fissirx ghaliex ma
ghaddiex biex iddepozita dik is-somma offerta u b’hekk
jaghti affidament ghall-pozizzjoni tieghu. Fuq kollox, I-
imharrek baqa’ jithabat biex jifdi ¢-cens li kien hemm fuq
iI-hanut (b’nefqa mhux traskurabbli) sewwasew kif hemm
imsemmi fil-kitba ta’ Settembru tal-1998. Li kieku tassew
dik il-kitba kienet mahsuba mill-partijiet biss bhala
garanzija ghall-hlas lura tal-kreditu li HACL kienet tgawdi
kontra I-imharrek, Xx'sens kien jaghmel li [-imharrek
joqghod jidhol f’battikata biex jifdi ¢ens ta’ disa’ centezmi
(Lm 0.09) ghas-somma ta’ hamsin elf lira Maltin (Lm
50,000) jekk mhux ghaliex dan kien parti minn rabta li
kienet twassal biex il-post jinbiegh lil HACL kif miftiehem.
Fl-ahhar nett, jekk kemm-il darba kien minnu [i I-kitbiet
saru bhala garanzija tal-hlas tal-kreditu, x’zamm lill-
partijiet milli jidhlu f'rabta aktar diretta u ¢ara biex jintlahaq
l-imsemmi ghan, per ezempju, bl-iskrizzjoni ta’ ipoteka fuq
|-istess hanut;

lIli mbaghad, hemm ukoll zew§ regoli ewlenin u ta’ siwi
kbir li jimmilitaw hafna kontra |-e¢¢ezzjoni taht ezami. L-

ewwel wahda hi li I-kuntratti huma ligi bejn il-partijiet u
jorbtu lil dawk li jkunu dahlu ghalihom dwar dak li jkunu
ntrabtu ghalih®®. It-tieni regola hi li I-kuntratti jitolbu i

jkunu mwettga b’bona fidi u jobbligaw mhux biss ghal dak
li jinghad fihom, izda wkoll ghal kull konsegwenza Ii r-
rabta ggib maghha skond ix-xorta taghha, bl-ekwita’, bl-
uzu jew bil-ligi*®;

llli fid-dawl ta’ dawn il-konsiderazzjonijiet, il-Qorti tasal
ghall-fehma Ii t-tieni e¢cezzjoni m’hijiex tajpba u ghalhekk
m’hijiex sejra tilgaghha;

llli 1-Qorti sejra tghaddi issa biex tqis in-natura vera tal-
ftehim milhuq. L-imharrkin, fl-ewwel e¢¢ezzjoni taghhom
(li maghha hija marbuta t-tielet eccezzjoni) jghidu li I-
kitbiet ta’ Settembru 1998 u ta’ Gunju tal-2005 kienu, fis-
sewwa, ftehim ta’ antikresi li ma kellhomx il-hsieb i
tassew jghaddu |-proprjeta’ tal-hanut lil HACL;

%8 Art. 992(1) tal-Kap 16
2 Art. 993 tal-Kap 16

llli bosta mill-kunsiderazzjonijiet li saru dwar it-tieni
eccezzjoni jghoddu hawn ukoll, izda I-Qorti tqis li din I-
eccezzjoni jisthoqgilha xorta wahda I-istharrig taghha
minhabba r-rabta li hemm sahansitra fil-ligi taghna bejn |-
istitut tal-antikresi u I-prezunzjoni tal-bejgh f'¢erti kazijiet*;

i I-ligi tghid li “L-antikresi hija kuntratt li bih il-kreditur
jakkwista |-jedd i jdahhal il-frottijiet ta’ I-immobbli tad-
debitur tieghu, bl-obbligu li kull sena jaqta’ dawn il-frottijiet
mill-imghaxijiet jekk ikollu jehodhom, u mbaghad mill-
kapital tal-kreditu tieghu™*. ll-ligi titlob il-kitba bhala htiega
essenzjali ghas-siwi tal-ftehim ta’ antikresi**;

lli huwa mizmum li |-antikresi tnissel dritt personali favur
il-kreditur fuq il-haga mhollija fidejh u mhux dritt rejali u
ma jaghti I-ebda jedd immobbiljari lill-kreditur®®. Dan hu
hekk minnu li I-ligi tghid li I-fatt li d-debitur jongos li jhallas
fwaqtu d-dejn li huwa jkollu mal-kreditur antikretiku, ma
jaghmilx lil dan sid tal-immobbli li jkun®*. 1l-kreditur ikollu
biss il-jedd i jitlob il-bejgh tal-immobbli b’irkant tant I-
awtorita’ tal-Qorti* u jikkonkorri mal-kredituri I-ohrajn tad-
debitur tieghu fil-gsim tal-prezz tad-dhul minn dak I-
irkant®®. Minbarra dan, xejn ma jzomm id-debitur milli
jbigh jew jittrasferixxi immobbli moghti b’antikresi lill-
kreditur tieghu, u I-kreditur ma jkollu I-ebda jeddijiet kontra
min ikun kiseb il-post minghand id-debitur.*” II-ftehim
antikretiku ma jgib I-ebda aljenazzjoni favur il-kreditur tal-
haga mhollija fit-tgawdija tieghu. ll-kreditur ma jistax
itejjeb jew johloq benefikat fuq dak il-gid sakemm ma
jkunx hemm ftehim espress bejnu u I-kreditur
ghaldagshekk®;

llli fil-kkaz li 1-Qorti ghandha quddiemha llum, I-imharrek
jishaq li, minkejja dak li jissemma fil-ftehim ta’ Settembru

% Art. 1987(3) tal-Kap 16 u Mag (Gh) AE 15.2.2010 fil-kawza fl-ismijiet Jack Attard pro et noe vs
Maria Attard et (mhix appellata)

L Art. 1987(1) tal-Kap 16

2 Art. 1987(2) tal-Kap 16

% App. Civ. 30.6.1947 fil-kawza fl-ismijiet Spiteri vs Hili (Kollez. Vol: XXXII1.i.149)

% Art. 1990(1) tal-Kap 16

* Art. 1990(2) tal-Kap 16

% Art. 1993(2) tal-Kap 16

5 App. Civ. 9.3.1992 fil-kawza fl-ismijiet Farrugia et vs Formosa et (Kollez. Vol: LXXVL.ii.225) u
App. Civ. 30.3.2001 fil-kawza fl-ismijiet Camilleri et vs Grech noe et (Kollez. Vol: LXXXV.ii.200)

% App. Civ. 16.6.1958 fil-kawza fl-ismijiet Grech vs Said (Kollez. Vol: XLI1.i.368)

tal-1998 u ta’ Gunju tal-2005, dak li riedu jistabilixxu I-
partijiet kien ftehim li jiggarantixxi I-hlas lura lil HACL tal-
kreditu li hija kellha kontra Il-imharrek u I-kumpannija
mharrka. Biex isahhah dan I-argument, |-imharrek jirrileva
li, minkejja li HACL ma saritx is-sid tal-hanut, xorta wahda
bdiet tir¢ievi I-kirjiet li jithallsu mill-kerrej tal-post b’sehnh
minn xahar wara li saret I-ewwel kitba. 1zid jghid ukoll li,
ghall-kuntrarju ta’ dak li jsir is-soltu fil-konvenji, HACL
hallset il-prezz kollu matul I-ewwel sena tal-konvenju u sa
gabel l-ewwel tigdid tieghu u dan biex juri li I-“prezz”
miftiehem kien fis-sewwa I-istess kreditu li HACL kellha
kontrihom. Fit-tielet lok, meta r-rapprezentant ta’ HACL
kien issikkat fil-kontro-ezami dwar i¢-cCirkostanza meta I-
imharrek offra li jhallsu lura I-prezz miftiehem u stqgarr li
kien lest li jcedi I-konvenju li kieku |-imharrek gablu s-
somma kollha®, I-imharrkin hargu l-argument li I-fehma ta’
HACL ukoll kienet |i l-interess ewlieni taghha kien li tigbor
flusha u mhux li tikseb il-hanut;

[lli, min-naha taghha, HACL tishaq li gatt ma ghadda minn
mohhha |i I-kitbiet li saru kienu hag’ohra ghajr att ta’
konvenju. Hija tghid b’'mod skorrett Ii I-istitut tal-antikresi
“ilu li spicca mil-ligi taghna ghal de¢enni u zgur gqabel ma
gie iffirmat il-konvenju tas-17 ta’ Settembru, 1998, bejn il-
partijiet”®. Tghid ukoll li |-fatt li hija réeviet il-kera kien
jaghmel sens ghaliex hija kienet hallset il-prezz miftiehem
fuq il-konvenju u ghaliex kellha I-fehma li ssir I-utilista tal-
hanut bis-sahha tal-istess konvenju. Tfisser ukoll li I-
kuntratt ma sarx gabel ghaliex kien ghad hemm pendenti
dejn li I-imharrek kellu ma’ bank kummercjali u I-ipoteka li
I-Bank kellu fuq il-gid in kwestjoni. Hareg mill-provi i,
wara li saret il-kitba ta’ Settembru, 1998, I-imharrek
tassew ir¢ieva I-hlas ta’ sebghin elf lira Maltin (Lm 70,000)
li Kienu miftehma bhala I-bilan¢ tal-prezz miftiehem. Huwa
ippruvat ukoll li, hekk kif dahlet il-ligi li tghid li kull att ta’
konvenju ried ikun registrat mal-Kummissarju tat-taxxi
Interni, dan sar minnufih u baga’ jsir hekk fl-okkazjoni ta’
kull tigdida tieghu, u bis-sehem shih u I-kunsens tal-
imharrek innifsu. Minbarra dan, l|-ebda wiehed mill-
imharrkin gatt ma gajmu xi kwestjoni dwar x’kien tassew

% Xhieda ta’ Kostantino Borg 17.12.2010, fpag. 128 tal-process
“> Nota ta’ Sottomissjonijiet taghha fpag. 143 tal-process

Pagna 12 minn 15
Qrati tal-Gustizzja



Kopja Informali ta' Sentenza

iI-ftehim li sar jew li kien hemm xi bidla ta’ hsieb jew telfien
ta’ interess fil-bejgh li kien imwieghed. HACL uriet ukoll li
kien hemm tassew krediti li hija kellha kontra I-imharrkin,
izda dawn kienu garantiti b’gid iehor u fnegozji ohrajn li |-
istess partijiet kienu ilhom snin twal imdanhhlin fihom u fejn
gatt qabel ma kien inqala’ I-icken ghawg jew nuqqas ta’
gbil;

llli wara li I-Qorti gieset dawn i¢-cirkostanzi u provi kollha,
hija tasal ghall-fehma li, b’rabta mal-kunsiderazzjonijiet li
saru aktar gabel (dwar it-tieni ec¢ezzjoni), I-ftehim i saru
fiz-zewg okkazjonijiet bejn il-partijiet ma kenux ftehim ta’
antikresi, izda ftehim ta’ weghda ta’ xiri-u-bejgh bil-fehma
li I-gid jghaddi ghand HACL. II-ftehim li sar jagbel fis-sura
tieghu ma’ ftehim bilaterali ta’ weghda ta’ xiri-u-bejgh; il-
proceduri li ttiehdu tul iz-zmien kollu li nzamm haj kienu
passi li wiehed jistenna u jara fatti ta’ konvenju. Fuq
kollox, il-Qorti ma tistax tnehhi minn quddiem ghajnejha I-
fatt li dan il-process kollu sar bis-sehem taz-zewg nahat
tal-ftehim u li l-allegazzjoni tal-imharrek li dan ghamlu
ghaliex kien imgieghel ma giet bl-ebda mod imsahha minn
Xi prova tajba jew li titwemmen;

lli fdan ir-rigward, il-Qorti tqgis li r-rabta ta” HACL biex,
b’Zieda mas-somma tal-prezz miftiehem sa mill-bidu hija
thallas ukoll is-somma ta’ mija u tlieta u ghoxrin elf erba’
mija u sitta u hamsin euro u disgha u sebghin ¢entezmi (€
123,456.79) rapprezentanti n-nefga li dahlet ghaliha I-
kumpannija mharrka biex fdiet i¢c-¢ens u kisbet id-dirett
dominju fuq il-hanut mertu tal-kaz, hija wahda mill-provi
certi li n-negozju ma kienx wiehed maghmul b’gerq jew
simulat. B’dan il-mod, il-bejjiegha m’humiex geghdin
jiccahhdu milli jircievu I-hlas xieraq li jirrifletti n-nefqiet li
kellhom jaghmlu matul iz-zmien tal-hajja tal-konvenju biex
il-hanut ikun jista’ jinbiegh lil HACL skond kif miftiehem fil-
konvenju;

lIli ghalhekk, il-Qorti ma ssibx li I-ewwel e¢cezzjoni hija
tajpa u mhix sejra tilgaghha. B’dan il-mod ukoll, il-
konsiderazzjonijiet marbutin mat-tielet e¢¢ezzjoni jkollhom
ukoll isegwu I-istess xorti tal-ewwel e¢¢ezzjoni, minhabba
li xejn fl-atti tal-kawza ma juri li I-ftehim ta’ Settembru 1998

u ta’ Gunju tal-2005 kienu b’xi mod milqutin minn xi
illegalita’ jew li kellhom fihom xi stipulazzjoni li hija kontra
I-ordni pubbliku jew il-morali pubblika;

[lli jifdal li I-Qorti tqis is-siwi tat-talbiet attri¢i. F’dan ir-
rigward xoghol il-Qorti hu li tara jekk, fiz-zmien li tressqet
il-kawza, il-ftehim kenux jiswew skond il-ligi. B’zieda mal-
kunsiderazzjonijiet li saru gabel, il-Qorti ssib li kemm mill-
forma u kif ukoll mill-pro¢edura li HACL u n-nutar
imgabbad minnha segwew, ma hemm xejn fl-atti Xjuri li I-
konvenju thalla jaga’ jew jitlef is-siwi tieghu fxi waqgt bejn
meta saret |-ewwel kitba f'Settembru tal-1998 u |-jum li fih
HACL fethet il-kawza;

llli ladarba wkoll |-e¢cezzjonijiet li b'xi mod setghu
jwaqqghu s-siwi tal-konvenju nstab |li ma kenux tajbin, u
ladarba |-imharrkin ma gajmu l-ebda kwestjoni dwar it-
tempestivita’ li biha HACL mexxiet il-pro¢eduri minn dak
inhar li ma riditx iggedded aktar il-konvenju sa ma fethet
din il-kawza, il-Qorti ma ssib |-ebda xkiel biex tilga’ I-
ewwel talba attri¢i u tghid li z-zewg ftehim ta’ weghda ta’
xiri-u-bejgh kienu jiswew u jorbtu lill-partijiet biex jersqu
ghall-ftehim ahhari skond il-kundizzjonijiet miftehma
bejniethom;

llli ladarba sejra tintlaga’ I-ewwel talba, isegwi Ii t-talbiet
attrici I-ohrajn sejrin jintlaqgghu wkoll ghaliex marbuta mal-
ewwel talba u huma konsegwenzjali ghaliha;

Ghal dawn ir-ragunijiet il-Qorti gieghda taqgta’ u tiddeciedi
I-kawza billi:

Tichad l-e¢¢ezzjonijiet tal-imharrka billi m’humiex
misthoqqa fil-fatt u fid-dritt;

Tilga’ I-ewwel talba attri¢i u ssib li I-konvenji tas-17 ta’
Settembru, 1998, u tat-23 ta’ Gunju, 2005, jiswew u
ghandhom is-sahha tal-ligi;

Tilga’ t-tieni talba attrici u tordna lill-imharrkin, flimkien
u solidalment bejniethom, sabiex jersqu ghall-
pubblikazzjoni tal-kuntratt nutarili ghall-bejgh tal-fond

kummercjali, jew hanut, fnumru wiehed u sebghin (71),
The Strand, Sliema u li jgib I-isem ta’ “Portside” gja
“Jokers” u dan tanht il-patti u I-kundizzjonijiet magbula bejn
il-partijiet fl-istess konveniji, u b’dan illi I-kumpannija attrici
trid thallas lill-istess imharrkin is-somma ta’ mija u tlieta u
ghoxrin elf erba’ mija u sitta u hamsin euro u disgha u
sebghin centezmi (€ 123,456.79) bhala bilan¢ li ghadu
dovut fuq il-prezz miftiehem;

Tilga’ t-tielet talba attrici u tahtar lin-Nutar Andre’
Farrugia biex jippubblika |-att nutarili relattiv ta’ bejgh tal-
imsemmi post fil-jum, fil-hin u fil-post li hija ghandha
tiffissa wara talba li ssirilha mill-imsemmi nutar hekk
mahtur, wara li jkun accerta ruhu li I-att nutarili jkun jista’
jsir u kull pro¢edura, permess jew awtorizzazzjoni minn Xi
awtorita’ kompetenti tkun twettget;

Tilga’ r-raba’ talba attric¢i u tantar lill-Avukat Cynthia
Scerri Debono bhala kuratur biex tidher fuq I-att fisem min
jonqos li jersaq ghall-pubblikazzjoni tal-istess att nutarili; u

Tikkundanna lill-imharrkin biex, flimkien u solidalment

bejniethom, ihallsu I-ispejjez tal-kawza maghduda dawk
tal-kuratur deputat mahtura bis-sahha ta’ din is-sentenza.

< Sentenza Finali >

